
					এই পাতাটির মুদ্রণ সংশোধন করা প্রয়োজন। 
डीभांब्र (sioब्रिद्धमां SBNS
এক বিপুল সমাবেশে বক্তৃতা দিয়ে আমি জনসভায় যাই। তখন মুষলধারে বৃষ্টি পড়ছে, কিন্তু সেই বিরাট জনতা ছাতা থাকা সত্ত্বেও দারুণভাবে ভিজিছিল এবং প্ৰায় অনড় অটল হয়ে দাড়িয়েছিল । এ এমন একটা দৃশ্য যা, যে কোন মানুষের মনে শিহরণ না জাগিয়ে পারে না ।
যতদূর আমার মনে পড়ছে, সেই সভায় সভাপতিত্ব করেন কর্ণাটক প্ৰাদেশিক কংগ্রেস কমিটির সভাপতি এবং কেন্দ্রীয় আইনসভার সদস্য শ্ৰীযুক্ত এস. কে. হোসমানি । আমার স্পষ্ট মনে আছে, তিনি আমার পাশে বসেছিলেন। সভা অনুষ্ঠানের পর ব্লকের সমর্থকদের নিয়ে বন্ধ ঘরে আমরা একটা বৈঠকে মিলিত হই। তাতে শ্ৰীযুক্ত এস. কে. হোসমানিও যোগ দেন। ব্লকের প্রাদেশিক সংগঠনী কমিটির প্রেসিডেন্ট পদ গ্রহণের জন্য একবাক্যে তঁাকে অনুরোধ জানানো হয়, অনুগ্রহ করে তিনি তা গ্ৰহণ করেন। প্রদেশের দক্ষিণপন্থী মহলে খবরটা বোমা বিস্ফোরণের মত এসে পৌছল। তারা ভাবতেই পারেনি শ্ৰীযুক্ত হোসমানি'র মত ধীর স্থির বিচক্ষণ ও প্ৰবীণ ব্যক্তি ফরওয়ার্ড ব্লকের মত “বিদ্রোহীদের’ একটা দলে নাম লেখাবেন । এই প্রসঙ্গে তিনি আমার কাছে অত্যন্ত মজার এক মন্তব্য করেন । তিনি বলেন, বঙ্গীয় প্ৰাদেশিক কংগ্রেস কমিটির প্রেসিডেন্টের বিরুদ্ধে যদি শাস্তিমূলক ব্যবস্থা নেওয়া হয়ে থাকে, তাহলে তঁর পাশে দাড়াবার জন্যে আরও একজন প্রেসিডেন্ট দরকার। শ্ৰীযুক্ত হোসমানি ছাড়াও, আমরা শ্ৰীযুক্ত মান্দগি এবং শ্ৰীযুক্ত ইদগুনজির মত উৎসাহী কমাঁ পেয়েছিলাম। কর্ণাটক থেকে পুণ হয়ে আমি বোম্বাই ফিরে আসি। বোম্বাই পৌছিয়ে দেখি, বোম্বাই সরকারের মাদক বর্জন পরিকল্পনার উপর আমি যে বিবৃতি দিয়েছিলাম। তাই নিয়ে দারুণ উত্তেজনা সৃষ্টি হয়েছে। বিবৃতিটি আমি দিই জুলাই মাসের গোড়ায় যখন আমি পুণা ও মহারাষ্ট্র পরিভ্রমণে বার হই। কোন কোন মহলে আমার বিবৃতির বিকৃত ব্যাখ্যা করা হয় এবং রাজনৈতিক উদ্দেশ্য সিদ্ধির জন্যে সেটি ব্যবহার করা হয়েছে। বিপক্ষীয় কোন কোন সংবাদপত্রের এইটুকু

		 এই পাতা শেষ সম্পাদিত হয়েছে ০০:১৮টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

